
 

1 
 

ᐅᖃᐅᓯᖅᑐᓗᐊᙱᑦᑐᖅ ᐱᔭᒃᓴᒧᑦ ᐅᓂᒃᑳᑦ: ᕿᓐᓂᖅᑐᒥ ᑐᓃᓪᓗ ᓄᓇᖓᒍᑦ ᓈᓚᐅᑎᑦ ᐅᖓᕙᐅᑎᖏᑦ ᐊᑐᖅᑐᑦ ᓯᕐᒥᓕᒻᒥ 

 

ᐱᓕᕆᑎᑦᑎᔪᖅ 

ᑲᓇᑕᐅᑉ ᒥᕐᖑᐃᖅᓯᕝᕕᕆᔨᖏᑲ ᑎᒥᖁᑎᐊ  

 

ᐱᓕᕆᐊᑉ ᐊᒃᑎᒋᓂᖓ  

ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐅᒃᑐᕈᒪᓕᕆᕗᑦ ᐃᓕᓯᓗᑎᒃ ᓇᑉᐸᖅᑯᑎᒥᒃ ᓈᓚᐅᑎᐅᑉ ᐅᖓᕙᕆᐊᕈᑎᐊ ᑕᑲᓇᓂ ᕿᓐᓂᖅᑐᑦ 

ᐊᐅᓚᓪᓗᒍᓗ ᐊᕐᕋᒍᓄᑦ ᖁᓕᓄᑦ ᐊᒻᒪ ᐅᒃᑑᑎᖃᕆᓪᓗᑕ ᐊᐅᓚᐃᓐᓇᓪᓗᒍ ᓇᐸᕙᒌᖅᑐᖅ ᐅᖓᕙᕆᐊᕈᑎᕗᑦ ᑐᓃᑦ ᓄᓇᖏᓂ 

ᖁᓕᒃᑲᓐᓂᓐᓄᑦ ᐊᕐᕌᒍᓄᑦ. ᐅᖓᕙᕆᐊᕈᑎ ᓇᑉᐸᖅᑯᑎᖃᕝᕕᑦ ᐃᓚᖃᓱᑦ ᓇᓚᒍᑎᒧᑦ ᓇᑉᐸᖅᓯᒪᔪᓂᒃ, ᓯᕿᓂᒻᒧᓐ ᓄᒃᑭᓪᓚᐅᑎᑦ, 

ᓴᕕᕋᔭᑦ ᓇᑉᐸᖓᔾᔪᑎᑦ, ᐊᒻᒪᑦᑕᐅᖅ ᓯᓚᕈᔪᒧᑦ ᐅᖅᑯᐄᕝᕕᖓ ᕿᑐᑦᑐᒐᐅᔭᖅ ᕚᑐᖃᖅᖢᓂ ᑖᔅᓱᒥᖓᓗ ᐅᖓᕙᕆᐊᕈᑎᐅᑉ 

ᐊᐅᓚᔾᔪᑎᖓᓂᒃ; ᕿᑯᖅᑎᓯᒪᔪᑦ ᑐᙵᕕᒃᓴᖏᑦ ᓇᑉᐸᖅᓯᒪᔾᔪᑎᖏᑕ. ᐃᓕᔭᐅᓲᑦ ᓄᓇᐅᑉ ᐳᖅᑐᓂᖏᓄᑦ ᖁᑦᑎᓛᖑᓇᓱᒃᖢᒋᑦ 

ᓈᓚᐅᑎᒃᑯᑦ ᐅᖓᓯᓛᒧᑦ ᑐᓴᖅᑕᐅᔪᓐᓇᖁᓪᓗᒋᑦ. ᐃᓕᓯᓂᐊᖅᖢᑕ ᑲᒪᒋᔭᖃᖅᖢᑕᓗ ᑕᒪᒃᑯᓂᖓ ᓈᓚᐅᑎᑦ ᐅᖓᕙᕆᐊᕈᑎᖏᓂᒃ, 

ᖁᓕᒥᒎᒻᒥᑦ ᐊᑐᓲᖑᔪᒍᑦ ᓴᓇᔪᑦ ᐱᖁᑎᒃᓴᖏᓪᓗ ᐅᓯᔭᐅᓪᓗᑎᒃ ᐅᖓᓯᒃᑑᔪᓄᑦ, ᐳᖅᑐᔪᐋᓗᓐᓄᑦ ᖃᖅᑲᑦ ᖄᖏᓄᑦ. ᐃᓕᓯᓕᕌᖓᑦᑕ 

ᓄᑖᒥᒃ ᐅᖓᕙᕆᐊᕈᑎᒥᒃ ᐃᒻᒪᖄ ᐅᓪᓘᑉ ᕿᑎᓪᓗᐊᖓᓂᒃ ᐊᑐᓲᖑᕗᒍᑦ, ᐊᑕᐅᑦᑎᒃᑯᑦ ᖃᐅᔨᓵᖑᓪᓗᑎᒃ ᐊᕐᕌᒍᓪᓗᐊᒧᑦ 

ᐸᖅᑭᔭᐅᑎᖏᓂᒃ ᓇᐸᕙᒌᖅᑐᑦ ᐅᖓᕙᕆᐊᕈᑎᑦ ᐃᑲᕐᕋᓪᓗᐊᓂᒃ ᒪᕐᕈᓐᓄᑦ ᑲᒪᒋᔭᐅᖃᑦᑕᖅᖢᑎ. ᐊᕐᕌᒍᑦᑕᕌᖓᑦ ᐅᐸᒍᑎᓲᕗᑦ 

ᑕᒪᒃᑯᐊ ᑐᓵᔾᔪᑎᖏᑦ ᖃᐅᔨᓴᖅᑕᐅᓪᓗᑎᒃ ᐱᐅᓂᖏᓄᑦ ᓱᕋᒃᓯᒪᔪᓕᒫᓪᓗ ᑭᖑᕝᕕᖅᑕᐅᓪᓗᑎᒃ; ᓯᖁᒥᓐᓂᑯᑦ ᐅᕝᕙᓘᓐᓃᑦ ᕚᑐᑦ 

ᓄᒃᑭᒍᓐᓇᙱᑦᑐᑦ ᐊᒧᔭᐅᓪᓗᑎᒃ ᐅᑎᖅᑎᑕᐅᓪᓗᑎᒃ ᒥᑦᑎᒪᑕᓕᒻᒧᑦ ᐃᒋᑕᐅᓪᓗᑎᒃ. ᐅᖓᕙᕆᐊᕈᑎᑦ ᓈᓚᒍᑎᖏᑦ ᑕᒪᐃᓐᓂᒃ 

ᐲᔭᒐᒃᓴᐅᓲᑦ ᐅᑎᐅᔾᔭᐅᔪᓐᓇᖅᖢᑎᒃ ᐃᓗᐃᑦᑑᓪᓗᑎᒃ ᓄᓇᖏᓐᓂᒃ, ᖁᓕᒥᒎᒃᑯᑦ, ᓄᓇᖓ ᐊᑐᖅᑕᐅᔾᔮᕈᓐᓃᕈᓂ, ᐊᒥᒃᑯᕐᓗᑐᐊᖅ 

ᑖᒃᑯᐊ ᕿᑯᓕᖅᓱᖅᑕᐅᓲᑦ ᑐᙵᕕᒃᓴᖏᑦ ᓇᑉᐸᖅᑯᑎᕕᓂᑦᑕ.  

 

ᑕᑯᒃᓴᕈᖅᑕᐅᓇᓱᒃᑐᖅ 

ᑐᑭᒧᐊᕆᔪᓐᓇᖁᓪᓗᑕ ᐱᐅᓯᕚᓪᓕᕋᓱᒃᖢᒍᓗ ᓈᓚᐅᑎᒃᑯᑦ ᐅᖄᓚᖃᑦᑕᓐᓂᕗᑦ ᐃᓗᐊᓂ ᐊᕙᑖᑕᓗ ᓯᕐᒥᓕᒃ ᑲᓇᑕᐅᑉ 

ᒥᕐᖑᐃᖅᓯᕝᕕᖓ ᑲᒪᒋᔭᖃᖅᖢᑕ ᑭᒃᑯᓕᒫᑦ ᐅᓗᕆᐋᓇᖅᑕᐃᓕᒪᔾᔪᑎᖏᓂᒃ ᑐᐋᕕᓐᓇᖅᑐᓪᓗ ᐊᐅᓚᑕᕆᔭᖏᓐᓄᑦ, ᓴᓇᔪᖁᑎᑦᑕ 

ᖃᓂᒻᒪᓯᓄᑦ ᐅᓗᕆᐋᓇᖅᑕᐃᓕᓂᒻᒧᓪᓗ ᐊᑐᓲᖏᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ ᓴᓇᔨᖏᑦ, ᐊᑐᒐᔪᒃᑐᓄᓪᓗ ᐊᐅᓚᔾᔪᓯᑦ 

ᒥᕐᖑᐃᖅᓯᕝᕕᐅᑉ ᑲᒪᒋᔭᖏᓂᒃ ᐊᕐᕌᒍᓄᑦ ᖁᓕᓄᑦ ᐊᒡᒋᖅᑐᓄᑦ. ᑖᒃᑯᐊ ᑕᑯᒃᓴᕈᖅᑕᐅᓇᓱᒃᑐᑦ ᐃᑲᔪᐃᓲᑦ ᑎᑭᓐᓇᓱᒃᑕᐅᔪᓂᒃ 

ᐃᓗᐊᒍᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᐊᐅᓚᑦᑎᓂᒻᒧᑦ ᐸᕐᓇᐅᑎᐊᓂᒃ (2016), ᐱᓗᐊᖅᑐᒥᒃ ᒥᕐᖑᐃᖅᓯᕝᕕᐅᑉ ᐃᓗᐊᓂ 

ᑭᒃᑯᓕᒫᑦ ᐅᓗᕆᐋᓇᖅᑐᒦᖁᓇᒋᑦ.  

 

ᐱᓕᕆᐊᑉ ᐃᓂᒃᓴᖏᑦ (2) 

ᓇᐸᕙᒌᖅᑐᖅ ᐅᖓᕙᕆᐊᕈᑎ ᑐᓃᑦ ᓄᓇᖏᓂᒃ ᐃᓂᓪᓚᖓᔪᖅ 680 ᒦᑕᑦ ᖁᑦᑎᓐᓂᓕᒻᒥᑦ ᐃᒻᒪᖄᓗ 85 ᑭᓛᒥᑕᒥᒃ ᐃᓂᓕᒃ 

ᐅᖅᑯᐋᑕ ᒥᑦᑎᒪᑕᓕᐅᑉ (ᓄᓇᙳᐊᑉ ᓇᐄᓴᐅᑎᖏᑦ: 71° 55.794' N, 78° 12.715' W). ᐃᓂᒋᔭᖓ ᓇᑉᐸᖅᓯᒪᔭᑦᑕ ᐅᖓᓯᓐᓂᓕᒃ 

ᐃᒻᒪᖃ 5 ᑭᓛᒥᑕᒥᒃ ᑭᒡᓕᖃᕝᕕᐊᑕ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᐅᑉ. 

 

ᐅᒃᑑᑎᒋᔭᖅ ᐃᓕᔪᒪᔭᕗᑦ ᐅᖓᕙᕆᐊᕈᑎ ᕿᓐᓂᖅᑐᓂᑦ ᐳᖅᑐᓂᖃᖅᑐᒦᑦᑐᖅ 800 ᒦᑕᒥᒃ ᐊᒻᒪᓗ 75 ᑭᓛᒥᑕᒥᒃ ᐊᑖᖅᑐᒥᒃ 

ᒥᑦᑎᒪᑕᓕᒻᒥᑦ (ᓄᓇᙳᐊᑉ ᓇᐄᓴᐅᑖ 72° 33.351' N, 75° 48.8742' W). ᑖᓐᓇ ᐊᑭᓪᓗᐋᖓᓃᑦᑐᖅ ᐅᖓᓯᓐᓂᖃᖅᖢᓂ ᐃᒻᒪᖄ 

38 ᑭᓛᒥᑕᒥᒃ ᖃᓂᓛᑉ ᑭᒡᓕᖃᕝᕕᐊᑕ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ. 

 

ᐅᓪᓗᒋᓂᐊᖅᑕᖏᑦ 

ᐱᔭᒃᓴᐅᑉ ᓴᓇᔭᐅᓂᖓ ᑲᔪᓯᒋᐊᓐᓂᐊᖅᑐᖅ ᐃᒻᒪᖄ ᕿᑎᖓᑕ-ᔪᓚᐃᑉ 2022 ᐊᒻᒪᓗ ᐃᓚᖃᓐᓂᐊᖅᑐᑦ ᐃᓕᔭᐅᓂᖓᓄᑦ ᐅᒃᑑᑎᑦᑕ 

ᕿᓐᓂᖅᑐᑦ ᐅᖓᕙᕆᐊᕈᑎᒃᓵ ᐊᒻᒪ ᐊᑐᓲᕗᑦ ᐊᕐᕌᒍᑦᑕᕌᖓᑦ ᐸᖅᑭᒃᓯᓂᒻᒧᑦ ᐅᐸᒍᑎᓂᕗᑦ ᑐᓃᑦ ᓄᓇᖏᓂ ᐅᖓᕙᕆᐊᕈᑎᐊᑕ 

ᑖᒃᑯᐊᓗ ᐱᖓᓱᔪᑦ ᐅᖓᕙᕆᐊᕈᑏᑦ ᐃᓗᐊᓃᑦᑐᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ. ᑕᐃᑲᖓᓂᑦ ᑎᑭᓪᓗᒍ ᒫᔾᔨ 31, 2032, 

ᐊᕐᕌᒍᑦᑐᕌᖓᑦ ᐸᖅᑭᒃᖠᕆᔾᔪᑎᑦ ᐅᐸᑲᑕᓐᓂᕗᑦ ᑲᔪᓯᖃᑦᑕᓪᓗᑎᒃ ᐊᑐᓂ ᐅᖓᕙᕆᐊᕈᑎᐅ ᓄᓇᖏᓂᒃ ᐊᐅᔭᑕᒫᖅ ᐸᖅᑭᓗᒋᑦ 

ᐱᖁᑎᖏᑦ ᐊᐅᓚᐃᓐᓇᕈᓐᓇᖁᓪᓗᒋᓪᓗ. ᐊᕐᕌᒍᖓᓂ 2032, ᓯᕗᓂᐊᒍᑦ ᐊᖏᓂᕆᔮᑕ ᓇᑉᐸᖅᑯᑎᖃᕝᕕᑦ ᐊᒻᒪᓗ ᐅᖓᕙᕈᑎᑦᑕ 

ᓇᑉᐸᖅᑯᑎᖏᑦ ᕿᒥᕐᕈᔭᐅᒃᑲᓐᓂᓛᖅᑐᑦ ᐊᓯᖏᒍᑦ ᐱᑕᖃᓕᓐᓂᕈᓂ, ᑭᖑᓂᐊᒍᓪᓗ ᐊᑐᕆᐊᓖᑦ ᓚᐃᓴᓐᓰᑦ, ᐱᔪᓐᓇᐅᑎᑦ, ᐊᒻᒪ/ 

ᐅᕝᕙᓗ ᓄᓇᒧᑦ ᐊᑐᖅᑐᐊᕈᑏᑦ ᐱᔭᐅᓇᓱᓪᓗᑎᒃ ᒪᓕᓪᓗᒍ ᓄᓇᖏᑕ ᖃᓄᖅᑑᕆᐊᖃᖅᑎᑦᑎᓂᖏᑦ. 

 

 


